Врз основа на член 3 и 4 од Правилникот за условите, начинот и постапката на давање на користење деловни простории и спортски објекти број 09-227/13 од 12.06.2018 година (Службен гласник број 7/18), Општина Аеродром ја врши следнава 
О Б Ј А В А 
за јавно наддавање за давање на користење спортски објект- фудбалски терен
ПРЕДМЕТ НА ЈАВНОТО НАДДАВАЊЕ

Предмет на јавното наддавање е цената на надоместокот за користење на спортски објект – фудбалско игралиште што се наоѓа на локација Ново Лисиче, КП 1734/76 КО Кисела Вода 2 , со површина од 9.578,38 м2 и помошен објект 78,38 м2 со придружни содржини, хидрантски систем за наводнување на тревнатиот терен, надворешно осветлување со 4 рефлекторски столба со височина од 12 м, трибина со должина од 102 м и заштитна ограда со поцинкувана жица. 
ПРАВО НА УЧЕСТВО
             Право на учество на јавното наддавање имаат сите домашни и странски правни лица под услови утврдени со закон.
ПОЧЕТНА ЦЕНА

Почетен месечен надомест за спортскиот објект изнесува 1.026 евра во денарска противвредност според средниот курс на НБРМ на денот на објавата на јавното наддавање, пресметана како месечен надомест.

Цената е утврдена согласно со спроведената процена од страна на овластен проценител. 
РОКОВИ

Рокот за доставување на пријавите за учество на јавното наддавање е 15 дена почнувајќи од 8.8.2018 година заклучно до 22.8.2018 година, на адреса на Општина Аеродром бул. „Јане Сандански“ бр. 109 Б, 1.000 Скопје. Достаувањето на пријавата за учество се врши преку пошта или во архивата на Општина Аеродром.
БАНКАРСКА ГАРАНЦИЈА

Банкарската гаранција за учество на јавното наддавање изнесува 126.113,86 денари. 

Банкарската гаранција треба да биде издадена од реномирана банкарска институција. 
Банкарската гаранција треба да биде со важност од најмалку 90 дена сметано од денот на јавното отворање, односно треба да биде со важност до 22.11.2018 година. 
Банкарските гаранции за учество во постапката им се враќаат на понудувачите по завршување на постапката и по нивно доставено барање во архивата на Општина Аеродром.
УСЛОВИ ЗА УЧЕСТВО НА ЈАВНОТО НАДДАВАЊЕ И ОПШТИ УСЛОВИ
Доставувањето на пријавата за учество се врши преку пошта или со доставување во архивата на Општина Аеродром, најдоцна до 13:00 часот во последниот ден од определениот рок за доставување на пријавите. 
Пријавите за учество до нивното отварање се чуваат во архивата. Тие се доставуваат во затворен плик со ознака „НЕ ОТВОРАЈ“ и со назнака „по објава за давање на користење спортски објект“ за постапка број ------“. 
Кон пријавата за учество во постапка за јавно наддавање за користење спортскиот објект, покрај банкарската гаранција за учество, се доставуваат следниве документи:

-документ за регистрирана дејност од Централен регистар 
-потврда од Управата за јавни приходи за платени даноци и придонеси и други јавни давачки

-потврда дека не е отворена постапка за стечај или ликвидација

-уверение дека со правосилна пресуда не е изречена мерка на безбедност забрана за вршење дејност

-изјава за доставување на гаранција за извршување на обврските 

-поштенска и електронска адреса и контакт-телефон


Кон горенаведените документи, потребно е да се достават:

· уредно полномошно за полномошникот што го претставува правното лице, односно доказ за својството овластено одговорно лице на правното лице;
· банкарска гаранција за учество во постапката.
Сите геренаведени  документи не треба да бидат постари од 6 месеци и треба да бидат доставени во оригинал или копија заверена од понудувачот. 
НАПОМЕНА: Учесникот на јавното наддавање задолжително е да подигне модел на договор, од канцеларија број 17 во Општина Аеродром, во кој подетално се опишани правата и обврските на корисникот на спортскиот објект и Општината.
ЗАДОЛЖИТЕЛНИ УСЛОВИ

Корисникот не смее спортскиот објект целосно или во делови да му го даде на користење на друг корисник во подзакуп. 
Корисникот на спортскиот објект е должен да овозможи бесплатно користење на спортскиот објект согласно со неговата намена и тоа: 
- за образовните институции да обезбеди по 1 час секој работен ден во текот на работната недела во рамките на траење на училишниот ден на (прва и втора смена) за основните училишта на територија на Општина Аеродром.
-за граѓаните да обезбеди по 2 часа секој викенд (2 часа во сабота и 2 часа во недела).

Корисникот на спортскиот објект е должен да овозможи бесплатно користење на спортскиот објект во термините определени во договорот за користење, на граѓаните или на образовните институции определени од страна на Општина Аеродром и тој е должен да обезбеди спортски реквизити за соодветниот спорт согласно со намената на спортскиот објект.

Вработено лице во општината го утврдува редоследот на граѓани на кои ќе им биде овозможено користење на спортскиот објект во утврдениот термин во Договорот за користење, по принципот што порано се пријавил и тоа на начин што составува неделна листа на пријавени граѓани за користење на спортскиот објект. 

При составувањето на секоја наредна неделна листа, предност ќе добијат граѓаните што порано се пријавиле, а кои во претходниот месец не користеле бесплатен термин во спортскиот објект и не биле на неделната листа за бесплатно користење. Доколку се работи за екипен спорт, граѓанинот пријавувач треба да ја пријави целата екипа.

Пријавувањето на граѓаните ќе се одвива по електронски пат преку граѓански сервис центар на веб-страницата на Општина Аеродром почнувајќи од понеделник од 8:30 до петок до 10:00 часот, или во просториите на Општина Аеродром во текот на работно време.

Право на бесплатно користење на спортските објекти имаат само граѓаните кои се жители на Општина Аеродром.
НАЧИН И ПОСТАПКА ЗА СПРОВЕДУВАЊЕ НА НАДДАВАЊЕТО

Пристигнатите пријави се отвораат во присуство на заинтересирани ополномоштени претставници на понудувачите, на ден 22.08.2018 година, во 13:00 часот, при што се читаат понудите со доставените документи. 

Присуството на ополномоштени претставници на понудувачите на јавното отварање на понудите е задолжително.

Комисијата ги проверува комплетноста, валидноста и навременоста на документацијата што е наведена во објавата. Некомплетните понуди нема да бидат предмет на јавното наддавање.


Комисијата ги известува присутните подносители на пријавите за денот, часот и местото на јавното наддавање.


Јавното наддавање ќе се одржи и доколку има само еден подносител на пријава.

Јавното наддавање почнува со објавување на највисоката понудена цена и се спроведува по пат на поединечно наддавање од страна на учесниците, односно подносителите на пријавите, и тоа цената се зголемува за секој чекор по 10 % од првичната поднесена највисока цена, односно од највисоко понудената цена во текот на јавното наддавање. 
За најповолен понудувач се смета понудувачот што понудил највисока цена за месечен надоместок во постапка за јавно наддавање, која претставува цена за месечен надоместок за користење на спортскиот објект и која е иста или повисока од проценетата вредност за закуп на спортскиот објект.
За текот на постапката за јавно наддавање се води записник. 
По извршениот избор, Општина Аеродром склучува договор за користење на спортскиот објект со најповолниот понудувач за период од најмалку 4 (четири) години со можност за продолжување.

Исполнувањето на обврските од договорот корисникот го обезбедува со доставување банкарска гаранција за исполнување на условите на договорот, согласно со условите определени во моделот на договор.
Комисија за спроведување на постапката 

за давање на користење деловен простор, 

урбана опрема и спортски објекти 
Телефон за контакт: 02 2401 - 556

